
Cysylltu a chleifion mewn Sgyrsiau Diwedd Oes

ADRODDWR: Cyfathrebu clir ac agored yw'r ffordd orau bob amser ym maes iechyd a gofal
cymdeithasol. lawn?

Wrth ystyried y safon aur mewn hyfforddiant ac arweiniad i weithwyr proffesiynol, weithiau
nid yw arferion o ddydd i ddydd fel cyfathrebu agored bob amser yn ymddangos fel y peth
gorau. Er enghraifft, pan fydd rhywun yn sél iawn a chyflwr sy'n cyfyngu ar fywyd, gall y
sefyllfa fod yn ansicr iawn gan gynnwys llawer o benderfyniadau fydd angen eu gwneud ar
gyfer y camau nesaf.

Mae safon aur cyfathrebu clir ac agored yn tybio bod gwybodaeth glir yn ddefnyddiol, ac y
dylai pobl allu cael gafael arni. Ond nid yw'r dybiaeth hon yn ystyried dewisiadau'r bobl —
megis faint o wybodaeth maent yn ei chael a phryd. Mewn cymdeithas amrywiol, ceir
gwahaniaethau diwylliannol o ran disgwyliadau cyfathrebu, yn enwedig ynghylch
gwybodaeth am ofal diwedd oes, marw a marwolaeth. Gall gorfodi gwybodaeth ar bobl sydd
ddim yn barod i gael y wybodaeth, neu sydd ddim am gael y wybodaeth beri loes diangen
iddynt. Felly yn hytrach na thybio mai cyfathrebu agored a phendant yw'r peth gorau i bawb,
beth y dylech chi ei wneud? Dyma dri awgrym i'ch helpu i ganolbwyntio ar gysylltu ag
unigolyn yn hytrach na gweithredu fel negesydd yn unig.

Yn gyntaf, os gallwch, cadarnhewch beth yw dewisiadau'r unigolyn. A yw'n hoffi gwybod
popeth ar unwaith? A fyddai'n well ganddo gael y negeseuon fesul cam? Pa ddull cyfathrebu
sy'n gweithio orau iddo — ar lafar, yn ysgrifenedig, neu ddelweddau, hyd yn oed?

Yn ail, ceisiwch gael ymdeimlad o'r awyrgylch — beth yw'r awgrymiadau dieiriau neu lafar?
Ydy'r unigolyn rydych yn siarad ag e yn ymddangos fel pe gallai gymryd gwybodaeth bwysig
yn y foment hon? Os na all, yn gyntaf, ystyriwch ofyn rhagor ei brofiad o fod yn sal er mwyn
meithrin cysylltiad mwy defnyddiol. Drwy deimlo unrhyw betruster a seibiannau er mwyn
caniatau mwy o amser i brosesu darnau newydd o wybodaeth, gallwch ddangos
chwilfrydedd gwirioneddol a dechrau deall ystyr ei salwch i'r unigolyn.

Yn drydydd, cymerwch eich amser.

Rhowch amser i'r unigolyn. Cofiwch aros am ychydig — gall hyn ganiatau myfyrio a galluogi
rhywun i ofyn cwestiynau.

Gall meithrin ymddiriedaeth a chysylitiadau ystyrlon gymryd amser. Nid ymwneud & geiriau
yn unig mae cyfathrebu da. Gallwch feithrin cysylltiadau cryfach a mwy cefnogol drwy
gydnabod ac ymateb i ddewisiadau'r unigolyn am wybodaeth.



